
 
 

PRIVREDNA KOMORA KANTONA SARAJEVO 
 

P R I J E D L O Z I  

PRIVREDNE KOMORE KANTONA SARAJEVO 

ZA PROGRAM RADA SKUPŠTINE KANTONA SARAJEVO ZA 2014.  GODINU 

 

1) DUGOROČNA I SREDNJOROČNA STRATEGIJA RAZVOJA KANTONA 
SARAJEVO 

 
S ciljem unapređenja društveno-ekonomskog razvoja Kantona Sarajevo neophodno je donijeti 
dugoročnu i srednjoročnu strategiju razvoja Kantona Sarajevo koje trebaju da pruže osnovne 
smjernice za provođenje i izvršenje aktivnosti iz nadležnosti Kantona Sarajevo. Fokus treba 
biti na strateškim privrednim granama, a prvenstveno na razvoju industrije i modernizaciju 
postojeće, te izgradnju nove infrastrukture neophodne za oživljavanje postojećih industrijskih 
zona u Kantonu Sarajevo i otvaranje novih uz propratnu legislativu, tehnološki parkovi, 
poslovne zone, slobodne zone i dr. 
 
Na osnovu strateških opredjeljenja razvoja, koje bude usvojila Skupština Kantona, neophodno 
je da Ministarstvo privrede i Komora nastave saradnju na izradi Akcionog plana realizacije 
zadataka za svaku godinu, u kome bi bile sadržane konkretne aktivnosti, rokovi i nosioci 
pojedinih zadataka. 

 
Nosilac posla: Vlada KS,  

Zavod za planiranje razvoja KS, Zavod za izgradnju KS,  
Privredna komora Kantona Sarajevo, ostale institucije 

Rok za izradu strategija: 12 mjeseci 
 

2) ANALIZE  O POSLOVANJU PRIVREDE KANTONA SARAJEVO 
 

Privredna komora Kantona Sarajevo redovno prati kretanja u privredi i izrađuje mjesečne, 
polugodišnje i godišnje analize poslovanja privrede Kantona Sarajevo (uz finansijske efekte 
poslovanja i prijedloge mjera za uklanjanje barijera i brži razvoj privrede). Ciljevi izrade ovih 
dokumenata su sagledavanje ostvarenih rezultata, problematike i barijera u poslovanju 
djelatnosti rada zastupljenih u Kantonu Sarajevo, njihova komparacija sa ostvarenim efektima 
i dinamikom rasta u istim djelatnostima na nivou Federacije BiH i države, uz prijedloge 
adekvatnih mjera za otklanjanje prisutne  problematike. 

Ove analize mogu poslužiti kao osnova za raspravu na sjednicama Skupštine Kantona 
Sarajevo u 2014. godini, uz koordinaciju nadležnog ministarstva.  

                  
  Nosilac posla: Ministarstvo privrede,  

Zavod za planiranje razvoja KS, Privredna komora Kantona Sarajevo 
Rok za izradu: 12 mjeseci 

 
3) UKLANJANJE ADMINISTRATIVNIH PREPREKA POSLOVANJU PRIVREDNIH 

SUBJEKATA  
 

Administrativne prepreke predstavljaju jedan od razloga zbog kojeg domaći i strani investitori 
odustaju od ulaganja u Bosnu i Herecgovinu. Iako su poduzimane brojne aktivnosti na 
uklanjanju administrativnih barijera kao što je giljotina propisa, i dalje su prisutne brojne 
prepreke za neometano poslovanje. Nadležni organi bi trebali učiniti dodatne napore za 
iznalaženje rješenja pojednostavljenja postupaka, kako u normativnom dijelu, tako i u praksi, 
te se iz tih razloga predlaže da ova mjera bude sadržana u Programu rada za 2014. godinu. 

 
Nosilac posla: nadležna ministarstva,  
Privredna komora Kantona Sarajevo 

Rok za izradu: 12 mjeseci 
 

4) PRIJEDLOG PRIORITETNIH SMANJENJA FISKALNIH I PARAFISKALNIH 
OPTEREĆENJA PRIVREDE 

 
Komora već duži niz godina traži rasterećenje privrede kroz ukidanje, smanjenje ili drugačiji 
način obračuna brojnih fiskalnih i parafiskalnih opterećenja, kao što su opća vodna naknada, 
članarine turističkim zajednicama, naknade za korištenje opće korisnih funkcija šuma, 
doprinosi za osiguranje od nezaposlenosti, komunalne naknade i drugo. 
 
U eri izuzetno teških uslova za privređivanje ovakvi zahtjevi su itekako opravdani i 
dobrodošli. Rasterećenje privrede je neminovno kroz ukidanje pojedinih fiskalnih i 
parafiskalnih opterećenja, ukoliko se ne želi ugroziti opstanak privrednih subjekata. 
 
Korak dalje trebao bi biti umanjenje redovnih doprinosa za PIO/MIO i ZZO, što bi rezultiralo 
povećanju konkurentnosti domaće privrede.  
 
Uvažavajući ove prijedloge poslovnog sektora, nephodan je angažman u višim nivoima 
organizovanja vlasti s obzirom da je većina ovih pitanja u ingerencijama Federacije BiH i 
države.  
 

Nosilac posla: Ministarstvo finansija,  
Ministarstvo privrede,  

Privredna komora Kantona Sarajevo 
Rok: 6 mjeseci 

5) STUDIJA ZA OSNIVANJE KREDITNO-GARANCIJSKOG FONDA ZA MALA I 
SREDNJA PREDUZEĆA  

 
S ciljem jačanja kapitalne osnove finansijskog sektora potrebno je formirati kreditno-
garancijski fond u Kantonu Sarajevo za mala i srednja preduzeća, kao mogućnost osiguranja 
cijelog ili dijela kreditnih obaveza i dobijanja nižih kamatnih stopa na kredite.  
 
Formiranju ovog fonda  prethodila bi izrada studije za osnivanje kreditno-garancijskog fonda 
za mala i srednja preduzeća. 

Nosilac posla: Vlada Kantona Sarajevo, 
Ministarstvo privrede,  
Ministarstvo finansija,  

Privredna komora Kantona Sarajevo 
Rok: 6 mjeseci 

 
6) BAZA PODATAKA INVESTICIONIH LOKACIJA U KANTONU I BAZA 

POSLOVNIH IDEJA 
 

Kako bi se povećao kvantitet i kvalitet informacija za buduće investitore i povećao interes za 
ulaganja u Kanton Sarajevo neophodno je izraditi baze podataka investicionih lokacija i 
poslovnih ideja.  
Samo neke od ideja podrške razvoju inoviranih poslovnih koncepata odnose se na: 

- razvijanje, putem specijalizacije i drugih oblika saradnje, servisa zasnovanih na 
savremenim tehnološkim i logističkim osnovama koje zadovoljavaju interese 
inozemnih kupaca, 

- povezivanje lokalnih kompanija sa regionalnim i transnacionalnim kompanijama u 
proizvodnji komponenti i dijelova za kompleksnije proizvode na načelima 
dugoročne proizvodne kooperacije i drugih vidova saradnje. Time se osiguravaju 
strukturalne promjene kompanija, transfer savremenih tehnologija, priliv direktnih 
stranih ulaganja, 

- internacionalizacija vrijednosti proizvoda što stvara veće potencijale izvoza,  
- istraživanje potencijalnih partnera koji bi obezbjedili ulazak savremenih tehnologija, 
- ponude jeftinijeg pristupa izgrađenoj infrastrukturi (industrijskim zonama), pomoć 

kod dobivanja potrebnih dozvola i investiciono-tehničke dokumentacije i drugim 
pripremama lokacija od interesa za investitore, 

- formiranje poslovnih inkubatora u što većem broju općina, 
- obezbijeđivanje uslova za edukaciju poduzetnika za nove i napredne tehnologije, kao 

i niz drugih pitanja. 
Nosilac posla:  

Ministarstvo privrede, 
Zavod za izgradnju Kantona Sarajevo,  

Zavod za planiranje razvoja Kantona Sarajevo,  
Privredna komora Kantona Sarajevo, 

SERDA 
Rok: 6 mjeseci 

7) PROGRAM OLAKŠICA ILI DRUGIH POTICAJNIH INSTRUMENATA KOJIMA 
ĆE SE PRIVUĆI INVESTITORI 

Podsticajnim mjerama kao što su smanjenje cijene infrastrukturno opremljenog zemljišta, 
umanjenje cijene zemljišta za proizvodne djelatnosti, umanjenje poreske osnovice za iznos 
plaćenog poreza na dohodak, umanjenje komunalnog doprinosa za proizvodne djelatnosti, 
umanjenje komunalne naknade i slično, značajnije bi se stumulisalo privlačenje stranog i 
domaćeg kapitala i stimulisalo poslovanje realnog sektora.  

Donošenjem adekvatnog Programa olakšica osigurali bi se uvjeti za bolje poslovanje, 
povećanje investicija, povećanje broja zaposlenih i niz drugih prednosti. 

Nosilac posla:  
Ministarstvo privrede, 

Ministarstvo pravde i uprave 
Ministarstvo prostornog uređenja i zaštite okoliša 

Zavod za planiranje razvoja Kantona Sarajevo,  
Privredna komora Kantona Sarajevo, 

Rok: 12 mjeseci 
 

8) SUSRETI SA POTENCIJALNIM INVESTITORIMA I DIJASPOROM 
 

Neposrednim susretima sa potencijalnim investitorima se na najbolji mogući način valorizuje 
namjera ulaganja u Kanton Sarajevo, a ujedno se definišu i konkretne investicije.   

 
Nosilac posla:  

Vlada Kantona Sarjaevo, 
nadležna ministarstva,  

Privredna komora Kantona Sarajevo, 
Rok: stalna aktivnost 

 
9) MAPIRANJE KLJUČNIH KLASTERA I POLITIKA RAZVOJA KLASTERA 

 
U Kantonu Sarajevo su stvorene solidne osnove za snažniji razvoj klastera, posebno u 
agrobiznisu, autoindustriji, proizvodnji namještaja, mlijeka, mineralnih voda i sl. Potrebno je 
identificirati lanac snabdjevanja za veće firme koji uključuje, ne samo proizvođače i 
dobavljače pojedinih proizvoda i usluga, nego i prevoznike, špeditere, skladišta, trgovine i dr.  
 
U tom pravcu nužno je promovisati i pospješiti proces klasterizacije i podsticati povezivanje 
malih i srednjih preduzeća s ciljem zajedničkog nastupa na tržištu, posebno izvoznom, 
izgraditi savremenu naučno-tehnološku i poslovnu bazu, osnivati, razvijati i umrežavati sve 
naučno-istraživačke i istraživačko-razvojne institute, kao i formirati istraživačko-razvojne 
centre prema ključnim klasterima.  

Prvi koraci odnosili bi se na mapiranje ključnih klastera u Kantonu Sarajevo, kao i donošenje 
politike njihovog razvoja. 

Nosilac posla:  
Vlada Kantona Sarjaevo, 

nadležno ministarstvo,  
Privredna komora Kantona Sarajevo, 

Rok: 12 mjeseci 
 

10) PROGRAM ZA UBRZANO INFORMISANJE O PREUZIMANJU EU TEHNIČKE 
REGULATIVE U PRIVREDI KS 

 
Donošenjem tehničke regulative za utvrđivanje sistema ocjenjivanja usaglašenosti domaćih 
proizvoda sa regulativom EU otkloniće se brojne tehničke barijere izvozu i ojačati 
konkurentnost domaćih proizvoda ne samo na inostranom nego i na domaćem tržištu. 
 
Zbog brzog tehnološkog i naučnog napretka, došlo se do novog pristupa u tehničkom 
zakonodavstvu EU, a to je da svi proizvodi ispunjavaju osnovne zahtjeve javnog interesa, kao 
što su očuvanje zdravlja ljudi i životinja, zaštita okoline i zaštita potrošača. U tom smislu 
potrebno je stalno informisanje i usklađivanje tehničke regulative sa regulativom Evropske 
unije. 

Nosilac posla:  
Ministarstvo privrede,  

Privredna komora Kantona Sarajevo, 
Rok: 12 mjeseci 

 
11) MEHANIZAM ZA BRŽE PRIMJENJIVANJE STANDARDA KVALITETA U 

PRIVREDI KANTONA SARAJEVO 
 

Međunarodni standardi su sve više potrebni i uvode se s ciljem uređenja poslovanja, provjere 
i utvrđivanja kvaliteta proizvoda i prodaje proizvoda na domaćem i inozemnom tržištu, zaštite 
okoliša i poboljšanja uslova življenja u Kantonu Sarajevo, kao i upravljanja bezbjednosti u 
radnoj sredini. 
 
Brojni su uslovi za uvođenje međunarodnih standarda u kompanijama, počevši od podizanja 
svijesti o značaju uvođenja međunarodnih standarda, educiranja menadžmenta, obezbjeđenja 
potrebnih finansijskih sredstava za konsalting i certifikacijske usluge do ispitivanja proizvoda 
u ovlaštenim laboratorijama. 
 
Kako bi se ove aktivnosti intenzivirale potrebno je da Vlada, u saradnji sa Privrednom 
komorom Kantona Sarajevo definiše i obezbijedi mehanizme za brže primjenjivanje 
standarda kvaliteta u privredi Kantona Sarajevo. 

Nosilac posla: Ministarstvo privrede,  
Privredna komora Kantona Sarajevo, 

Rok: 12 mjeseci 

12) INSTRUMENTI PODRŠKE RAZVOJU MSP – PROGRAMI RAZVOJA  

 
Mala i srednja preduzeća su u savremenoj ekonomiji, posmatrano sa makroekonomskog 
gledišta, oslonac razvoja velikih svjetskih korporacija, a sa druge strane, u mikroekonomiji, 
predstavljaju generator promjena u ekonomiji jednog lokaliteta jer su najpogodniji oblik 
organizovanja privrednog života. To je zato jer pružaju mogućnost veće i diverzificirane 
proizvodnje i usluga, povećavaju mobilitet tržišta radne snage, povećavaju zaposlenost, 
povećavaju izvoz, utiču na smanjenje platnog deficita, utiču na ravnomjerniji regionalni 
razvoj, jačaju materijalnu osnovu za obrazovanje, zdravstvenu i druge društvene djelatnosti, 
itd. 
 
Posebno treba istaći, da se u uslovima nestabilne privrede, kakva je naša, i čestih promjena na 
tržištu, MSP pokazuju fleksibilnijima, jer se brže prilagođavaju promjenama, lakše iznalaze 
puteve za rast ili opstanak i lakše primjenjuju inovacije u poslovanju. U našem privrednom 
okruženju, MSP su zamjena za nekadašnje velike domaće firme, značajan su potencijal za sve 
oblike profitabilnog partnerstva domaće i strane ekonomije i osnova za stvaranje velikih 
korporacijskih sistema. 
 
S ciljem poboljšanja uslova za povećano samozapošljavanje i razvoj novih MSP, povećanje 
udjela mladih u poduzetništvu, povećanje udjela žena u poduzetništvu i uspotavu uslova za 
ubrzan razvoj socijalnog poduzetništva potrebno je sačiniti odgovarajuće programe. Tu se 
prije svega misli na: 
 

- višegodišnji program samozapošljavanja i razvoj novih MSP,  

- program razvoja male privrede na području turizma u KS,  

- program razvoja poduzetništva mladih,  

- program razvoja ženskog poduzetništva i  

- program razvoja socijalnog poduzetništva.  

 
Izrada ovih programa bila je predviđena i Akcionim planom Kantona Sarajevo za strateško 
planiranje za 2013. godinu.   

 
Nosilac posla:  

Resorna ministarstva 
Privredna komora Kantona Sarajevo 

JU Služba za zapošljavanje KS, 
NVO 

Rok: 12 mjeseci 

13) INSTRUMENTI PODRŠKE RAZVOJU MSP – SAJMOVI I PUBLIKACIJE 
 

Kako bi se potencijalni investitori upoznali sa prilikama za ulaganja u mali bizinis u Kantonu 
Sarajevo i ostvarili nove poslovne kontakte potrebno je izraditi poslovni vodič - katalog za 
mala i srednja preduzeća, kao i organizirati sajmove za mali biznis.  
 
U pitanju su neizostavni načini podrške razvoju malog biznisa.   

 
 

Nosilac posla:  
Ministarstvo privrede 

Privredna komora Kantona Sarajevo 
Rok: 12 mjeseci 

 
 

14) USKLADITI POLITIKE UPISA U SREDNJE ŠKOLE I VISOKOŠKOLSKE 
USTANOVE SA POTREBAMA TRŽIŠTA RADA,  S CILJEM UNAPREĐENJA 
ZAPOŠLJAVANJA MLADOG OBRAZOVNOG KADRA 
 
Privredna komora Kantona Sarajevo godinama zagovara da se obrazovanje i stečene 
kompetencije usklade sa potrebama konkurentne ekonomije, kao i da se osiguraju uslovi za 
sticanje prakse, ali i unaprijedi naučno-istraživački rad na visokoškolskim institucijama.  
 
Na području visokog obrazovanja trebalo bi uraditi slično kao i u srednjem obrazovanju, 
sinhronizirano djelovati u kreiranju politike upisa studenata na fakultete i više škole 
Univerziteta Sarajevo. Potrebno je izučiti koja nova zanimanja visoke i više stručne spreme bi 
bila korisna privredi i vršiti stalno prilagođavanje programa i planova za zanimanja koja su 
potrebna privredi Kantona Sarajevo. Na taj način bi se smanjio broj studenata u postojećim 
zanimanjima (naročito onih koji se u najvećem broju nalaze na evidenciji nezaposlenih) i dala 
realna šansa mladim za brže zapošljavanje. 
 
Povećanje obima istraživačkih programa i korištenje EU VII okvirnog fonda, ali i drugih 
fondova je moguće postići i kreiranjem višegodišnjeg programa podrške sufinasiranju EU 
istraživačkih programa u okviru Sarajevskog univerziteta, kako je to precizirano i Akcionim 
planom Kantona Sarajevo za strateško planiranje za 2013. godinu.  

 
Nosilac posla:  

Ministarstvo za obrazovanje, nauku i mlade, 
Privredna komora Kantona Sarajevo 

Univerzitet KS 
JU Služba za zapošljavanje KS, 

NVO 
Rok: 12 mjeseci 

 



 

 

8

15) IZMJENE I DOPUNE NASTAVNOG PLANA I PROGRAMA STRUČNOG 
OBRAZOVANJA I OBUKE  

 
S ciljem uključivanja poduzetničkog obrazovanja u obrazovne programe potrebno je donijeti 
izmjene i dopune nastavnog plana i programa stručnog obrazovanja i obuke. Na taj način 
vještine poduzetništva postaće sastavni dio programa obrazovanja, što je već praksa u 
savremenim obrazovnim sistemima. 

 
Nosilac posla:  

Resorna ministarstva 
Privredna komora Kantona Sarajevo 

JU Služba za zapošljavanje KS, 
NVO 

Rok: 12 mjeseci 
* * * * * 

 

 

 

 

 

 

 

 

 

 

 

 

 

 

 

 

Sarajevo, 01.11.2013. godine 


